
SUGGERIMENTI

IlI-Kumitat ghall-Industrija, ir-Ric¢erka u 1-Energija jistieden lill-Kumitat ghall-Affarijiet
Barranin, bhala l-kumitat responsabbli, biex jinkorpora s-suggerimenti li gejjin fil-mozzjoni
ghal rizoluzzjoni tieghu:

1. Jilga' t-tishih tad-dimensjoni tal-kooperazzjoni fl-energija tal-PEV; ifakkar 1i s-sigurta tal-
provvista tal-energija permezz tad-diversifikazzjoni tas-sorsi u l-gestjoni tad-domanda, u
impenn akbar mal-fornituri prin¢ipali u mal-istati ta' tranzitu tibga’ prijorita tal-UE ghall-
politika tal-energija u li kemm il-girien tal-Lvant kif ukoll dawk tan-Nofsinhar jibqghu
mira principali tal-politika koordinata tal-energija esterna tal-UE, kif ukoll jitlob li
jittiehdu mizuri effettivi sabiex ikun Zgurat li I-prin¢ipju ta' solidarjeta jigi applikat fil-
qasam tal-energija; jilqa', f'dan ir-rigward, il-Komunikazzjoni tal-Kummissjoni dwar il-
politika tal-energija esterna u l-proposta taghha ghal Decizjoni dwar l-iskambju ta'
informazzjoni dwar ftehimiet intergovernattivi;

2. Jigbed l-attenzjoni ghall-importanza tas-Shubija tal-Lvant sabiex tkun Zgurata I-provvista
tal-energija tal-UE; fid-dawl tal-holqgien ta' interkonnessjonijiet u linji tal-pajpijiet fis-
settur tal-gass godda, interkonnessjonijiet u netwerks godda fis-settur tal-elettriku,
infrastrutturi u terminals godda ghall-gass naturali likwifikat u impjanti tal-energija
elettrika godda (bl-uzu ta' sorsi tal-energija minn fjuwils fossili jew sorsi li jiggeddu, jew
ibbazati fuq progetti nukleari), jenfasizza I-bZonn li jigu stabbiliti regoli tas-suq u
kundizzjonijiet gusti u trasparenti ghat-tranzitu u l-kummer¢ tal-energija sabiex ikun
zgurat futur stabbli ghall-investiment; jenfasizza li tali regoli u kundizzjonijiet ghandhom
Jippromwovu standards gholjin ghall-protezzjoni tal-ambjent, il-partecipazzjoni
demokratika u s-sahha u s-sikurezza;

3. lJilqa' I-proposta ghall-holgien ta' Komunita Ewropea tal-Energija u jemmen li din tista'
tkun pass importanti ghall-kooperazzjoni mal-girien taghna;

4. Jilga' l-adezjoni tal-Ukraina u I-Moldova mat-Trattat 1i jistabbilixxi I-Komunita tal-
Energija fid-dawl tar-rwol potenzjalment vitali tieghu biex ikun zgurat il-ksib tal-objettivi
tas-sikurezza tal-energija tal-UE u ghall-kontribut ghas-sikurezza ta' dawk il-pajjizi;

5. lJilqa' I-isforzi kollha ghat-tishih tas-Shubija tal-Lvant, spe¢jalment I-inizjattivi ewlenin
tal-Kummissjoni dwar l-intraprizi ta' daqs zghir u medju u dwar is-swieq tal-energija
regjunali u l-efficenza tal-energija; jemmen li dawn l-isforzi ghandhom ikunu riflessi fil-
qafas finanzjarju multiannwali;

6. Iheggeg lill-Kummissjoni biex, anke permezz tal-investiment, tinkoragixxi l-kostruzzjoni,
l-aggornar u l-izvilupp ta’ interkonnessjonijiet ta’ netwerks u infrastruttura tal-energija
intelligenti mal-girien tal-UE; jenfasizza l-importanza li tinghata prijorita lil progetti ta'
interess tal-UE sabiex jigi accellerat I-izvilupp u l-implimentazzjoni taghhom; jinnota
b'mod partikolari l-importanza tal-kostruzzjoni u l-izvilupp tal-infrastruttura tal-gass
naturali likwifikat;

7. Jistieden lill-Kummissjoni sabiex tizviluppa aktar l-Istrategija tal-UE ghall-Bahar l-Iswed

ghaliex din tirrapprezenta komponent importanti tal-istrategja Ewropea ghall-energija
esterna, meta jitqies ir-rwol geostrategiku li ghandha, li toffri potenzjal sinifikanti ghas-

sikurezza tal-energija u d-diversifikazzjoni tal-provvista;

8. Ifakkar fl-importanza tal-energija konvenzjonali (iz-Zejt u l-gass), ta’ sorsi rinnovabbli u
tal-efficjenza fl-energija bhala xpruni ghall-izvilupp ekonomiku kemm tal-girien tal-Lvant
kif ukoll ta' dawk tan-Nofsinhar tal-UE billi dawn isiru sors ta' introjtu u impjiegi godda,
filwaqt li jiggeneraw sorsi godda lokali tal-energija, isahhu l-infrastruttura tal-grilja u
jaghmluha possibbli li jinholoq settur industrijali gdid tal-manifattura tal-komponenti;
jirrikonoxxi li uzu akbar ta’ sorsi rinnovabbli bosta drabi jkun imfixkel minhabba nuqqas
ta’ incentivi u mill-kapacita restritta kurrenti tal-grilji biex jir¢ievu u jgassmu energija
ggenerata minn sorsi rinnovabbli; jitlob lill-Kummissjoni biex theggeg I-izvilupp u I-
promozzjoni tal-gharfien espert lokali fdawn l-ogsma, it-trasferiment ta’ gharfien u I-
implimentazzjoni bikrija rapida ta' teknologija intelligent, kif ukoll s-sedqa ta' progetti
kongunti ta' ricerka billi jinghata appogg ghall-programmi ta' tahrig immirati sabiex
Jiggeneraw fakultajiet, centri ta' ricerka dwar l-energija rinnovabbli u korpi regolatorji;

9. Jenfasizza I-bzonn ta' kooperazzjoni transkonfinali fir-regjun tad-Danubju, meta jitqies 1-
istatus tar-regjun bhala d-dahla Ewropea lejn il-Balkani tal-Punent, ir-rwol tal-istrategija
tal-UE ghar-regjun tad-Danubju f'dak li jirrigwarda t-titjib tar-relazzjonijiet tal-vicinat fl-
Ewropa c¢entrali u tax-Xlokk u I-fatt li l-istrategija tirrapprezenta valur mizjud sinifikanti
ghall-politika tal-EU dwar l-Ewropa tal-Lvant, li b'hekk isservi ta' mezz ec¢cellenti ghall-
Unjoni kollha biex issahhah il-kooperazzjoni politika u ekonomika fil-Balkani u biex
testendi u tikkonsolida l-process tal-intergrazzjoni Ewropea fir-regjun;

10. Jenfasizza l-importanza tal-kondivizjoni tal-esperjenza tal-UE fir-rigward tar-riformi fis-
settur tal-energija mal-pajjizi girien, bhall-Ukraina, sabiex jinghata kontribut ghall-
modernizzazzjoni tas-sistema ta' tranzitu tal-gass taghhom u sabiex ikunu promossi regoli
tas-suq trasparenti, il-protezzjoni tal-ambjent u kundizzjonijiet gusti ghall-kummer¢ tal-
energija;

11. Jinnota li s-sigurta u s-sikurezza nukleari ghandhom ikunu prijorita kru¢jali tad-djalogu
tal-UE mal-girien taghha, partikolarment f'regjuni li huma suxxettibbli ghal attivita
sismika qawwija; iqis li I-UE ghandha tappogga standards tas-sikurezza nukleari
internazzjonali li jkunu legalment vinkolanti fid-diskussjoni multilaterali, inkluz taht il-
patro¢inju tal-Agenzija Internazzjonali tal-Energija Atomika (IAEA), u ghandha timmira
li testendi I-evalwazzjonijiet tas-sikurezza nukleari fil-pajjizi girien tal-UE; jenfasizza I-
bzonn li jitheggeg I-iskambju ta' informazzjoni dwar ir-ricerka nukleari u l-iskambju ta'
gharfien espert teknologiku u xjentifiku f'dan il-qasam;

12. Jilga’ l-intenzjoni tal-Kummissjoni li thaffef il-process tal-integrazzjoni tas-suq tal-
energija u l-process ta' liberalizzazzjoni billi tinkoraggixxi aktar konvergenza tal-ogsfa
regolatorji, billi jinbena fuq il-bazi tal-Agenzija ghall-Kooperazzjoni tar-Regolaturi tal-
Energija (ACER); minkejja l-merti tal-attenzjoni xierqa tat-Trattat tal-Energija tal-
Komunita ghar-riskju tat-tnixxija tal-karbonju, iqis 1i huma mehtiega I-espansjoni u I-
approfondiment tal-Komunita tal-Energija sabiex ikun zgurat ir-rendiment xieraq tas-suq
u ¢-Certezza legali tal-investimenti; jinkoraggixxi progetti regolatorji komuni bhall-
MEDREG, u l-promozzjoni ta' regoli tas-suq armonizzati, trasparenti u mhux
diskriminatorji u l-iskambju ta' I-gharfien u l-esperjenza;

13. Jenfasizza 1-bzonn ta' konsolidazzjoni ta' kooperazzjoni multilaterali tal-energija fir-regjun

tal-Bahar I-Iswed fuq il-bazi tal-principji gwida stipulati mill-Organizzazzjoni Dinjija tal-
Kummer¢ u t-Trattat tal-Karta tal-Energija; huwa favur l-integrazzjoni shiha tas-swieq u I-
qafas regolatorju fuq il-bazi tal-legizlazzjoni dwar l-energija u l-ambjent tal-UE u jheggeg
il-pajjizi tar-regjun usa' tal-Bahar l-Iswed biex jaderixxu mat-Trattat tal-Karta tal-
Energija, filwaqt li huwa favur ukoll id-provvediment ta' assistenza mill-UE, il-BEI u I-
BERZ ghall-immodernizzar tal-infrastrutturi tal-energija fil-pajjizi tal-PEV;

14. Ifakkar lill-membri tal-Karta tal-Energija fid-doveri taghhom skont it-Trattat u l-emendi u
l-protokolli tieghu; jenfasizza li kwalunkwe soluzzjoni ta' kwistjonijiet trid tigi rispettata u
applikata b'mod shih; iheggeg lI-adezjoni bhala membri shah tal-pajjizi osservaturi attwali
tal-Afrika ta' Fuq;

15. Hu tal-fehma li I-UE ghandha tinkoraggixxi kooperazzjoni ahjar dwar kwistjonijiet tal-
energija ma' pajjizi tal-PEV sabiex tizgura s-sikurezza tal-provvista tal-energija u
tippromwovi r-regoli tal-suq intern tal-UE;

16. Jappogga kooperazzjoni ulterjuri f’setturi bhalma huma I-industrija, l-intraprizi ta' daqs
zghir u medju, ir-ricerka, lI-izvilupp u l-innovazzjoni, t-tekonologija tal-informazzjoni u
tal-komunikazzjoni, inkluza is-sigurta tas-sistemi tal-teknologija tal-informazzjoni, 1-
ispazju u t-turizmu; jilqa’ l-proposti tal-Kummissjoni dwar l-izvilupp ta’ spazju komuni
tal-gharfien u l-innovazzjoni u ta’ ekonomija digitali bbazata fuq t-teknologija tal-
informazzjoni u tal-komunikazzjoni, u jistieden lill-Istati Membri u lill-pajjizi girien biex
jaffermaw mill-gdid I-impenn taghhom ghall-progress lejn dan l-izvilupp; itenni 1-
importanza ta' kummer¢ effettiv u mekkanizmi ghall-iffacilitar tal-investiment bejn 1-UE u
l-pajjizi girien taghha sabiex jissahhu s-shubijiet kummercjali u jaghmluha possibbli li
operaturi ekonomici, spe¢jalment I-intraprizi ta' daqs zghir u medju, ikollhom access
adegwat u informazzjoni affidabbli dwar il-kundizzjonijiet tal-kummer¢ u I-investiment
fil-pajjizi girien;

17. Jenfasizza 1-benefic¢ji tal-inizjattivi kongunti dwar programmar ta' ricerka mill-UE u I-
girien taghha; theggeg, konsegwentement, l-izvilupp ulterjuri ta' koordinazzjoni,
kooperazzjoni u sinergiji fost il-programmi kollha u attivitajiet ta' ricerka fil-livell
nazzjonali ffinanzjati minn pajjizi fuq il-fruntieri tal-Mediterran sabiex tisseddaq il-
koerenza generali u l-effettivita ta' azzjonijiet ta' ricerka ambjentali fir-regjun, bhal
perezempju il-programm kongunt ta' ricerka ghall-Baltiku (BONUS 169);

18. Huwa konxju tal-kisbiet tal-progett BSI (I-Interkonnessjonijiet tal-Bahar Baltiku) f'termini
ta' holgien ta' ricerka regjonali u netwerk tal-edukazzjoni fir-regjun usa' tal-Bahar Baltiku,
kif ukoll ir-rabtiet tieghu mal-GEANT, u jistieden lill-Kummissjoni biex tkompli
tappogga progetti fir-regjun tal-Bahar Baltiku bhal HP-SEE, SEE-GRID, SCENE,
CAREN u BSRN;

19. Jistenna b’herqa l-proposti tal-Kummissjonui dwar I-Istrument tal-Vi¢inanza Ewropea 1-
gdid, jilga’ I-istandard ta' referenza 'aktar ghal aktar' tal-Kummissjoni u jheggeg aktar
diversifikazzjoni, flessibilita u kundizzjonalita fl-ghoti ta’ ghajnuna; iheggeg 1-
implimentazzjoni ta' 'logika orjentata lejn il-pajjiz specifiku' li tista' tichu l-forma ta'
'kuntratti ta' shubijiet differenzjati' fi hdan il-PEV; jinnota li filwaqt li r-regoli finanzjarji
tal-UE jridu jigu osservati bis-shih, I-ghajnuna tal-UE ghandha tkun fac¢ilment ac¢essibbli
u prin¢iplament iffokata fuq appogg ghal progetti konkreti u inqas konsulenza, u t-tfittxija

ghall-eccellenza m’ghandhiex tixxekkel minn qafas rigidu;

20. Jemmen li hu importanti li jinstab bilan¢ gust bejn il-vi¢inati tal-Lvant u tan-Nofsinhar;
jistieden lill-Kummissjoni sabiex thaffef il-finalizzazzjoni u I-implimentazzjoni tal-

Ftehimiet ta' Asso¢jazzjoni, inkluzi I-ftehimiet ta' kummerc¢ hieles profond u komprensiv
(DCFTA);

21. Jenfasizza l-bzonn li I-PEV tkun ikkon¢eputa mill-perspettiva ta' strategija
makroregjunali, b'koordinazzjoni fil-livell regjunali tal-azzjonijiet tal-Unjoni u tal-Istati
Membri; fil-livell Ewro-Mediterranju tista' tkun Zgurata sinergija bejn strategija bhal din u
l-progetti multilaterali mnedija fil-qafas tal-Unjoni ghall-Mediterran, bhalma huma 1-Pjan
Solari Mediterranju, is-sikurezza tal-popolazzjoni ¢ivili, it-toroq marittimi jew l-azzjoni
kontra t-tniggis fil-Mediterran;

